
GOUVÈNÈ CUOMO SIYEN PWOJÈ-LWA POU DEZIYEN PON WOUT 76 KI NAN VILAJ SHERMAN KÒM 
PON MEMORYAL ALFRED F. JONES (ALFRED F. JONES MEMORIAL BRIDGE) 

 
 
Jodi a, Gouvènè Andrew M. Cuomo te siyen pwojè-lwa pou deziyen Pon Wout 76 la ki travèse Wout I-86 nan 
Vilaj Sherman nan Konte Chautauqua kòm Alfred F. Jones Memorial Bridge (Pon Memoryal Alfred F. Jones). 
 
Cuomo di konsa, “Alfred Jones se te yon vrè Nouyòkè, ki te kite lakay li pou batay kont dominasyon 
pandan Dezyèm Gè Mondyal la, epi answit li te retounen nan eta nou an pou bati kominote ki nan 
Western New York. Nouvo Pon Memoryal Alfred F. Jones pral ede konsève memwa li vivan, epi sa pral 
ankouraje nou tout pou swiv egzanp li pou sèvi nasyon nou an ak fè yon enpak nan kominote nou yo. Li 
se yon ewo vil natifnatal li ak yon ewo nasyonal nou pa ta janm dwe bliye, epi mwen bat bravo pou 
moun ki t ap sipòte pwojè-lwa a poutèt yo te pran devan pou chanje non pon sa a pou selebre sèvis 
Mesye Jones.” 
 
Alfred F. Jones te sèvi nan fòs lame kòm yon Kòmandan Tank nan Dezyèm Gè Mondyal la nan 751yèm 
Batayon Tank. Apre li te fin sèvi peyi li, Mesye Jones te retounen nan Mayville kote li te devwe pifò lavi 
adilt la nan pwomosyon ak devlopman Western New York. 
 
Dènye siksè li se te reyalizasyon Wout I-86. Apati ane 1990, Alfred F. Jones, ki te Lejislatè Konte 
Chautauqua, ak kamarad li yo te kòmanse yon kanpay sipò pou reyalize sa yo rele “Koneksyon ki 
manke,” yon twonson I-86 ki gen yon distans 20 mil ki te rete yon otowout ki gen de (2) liy. Efò sa yo te 
ini moun ak fòs politik ki sòti tout kote nan Western New York dèyè sèl objektif pou fini otowout kat (4) 
liy lan ki ta bay yon sipò ekonomik enpòtan pou rejyon an. 
 
Senatè Catherine Young di konsa, “Antan yon kòmandan tank nan Dezyèm Gè Mondyal la, Alfred F. 
Jones te yon gwo reprezantan jenerasyon li. Li te batay avèk siksè pou ede sove lemonn kont 
dominasyon, epi li t retounen lakay li pou patisipe nan kominote li. Mesye Jones se t ap bay sipò li san 
pran souf pou fini Wout 17 la, ki te rele Otowout 86 pita, kòm yon lejislatè Konte Chautauqua. Sèvis li 
pou Konte ak kominote li jwenn rekonesans avèk chanjman non yon pon ki travèse Wout 76 sou 
otowout sa a nan lonè li.” 

Manm Asanble Andy Goodell di konsa, “Alfred F. Jones te reyalize anpil bagay pou Konte Chautauqua, 
kòm yon lejislatè konte a, li te yon volontè ak yon fonksyonè piblik ki pa t janm fatige. Li te devwe pifò 
lavi adilt li pou pwomosyon ak devlopman Western New York. Efò li yo sou non nou pi byen reprezante 
nan kanpay li te fè avèk siksè pou deziyasyon Otowout Southern Tier kòm Otowout 86. Senatè Young ak 
mwen te kontan pou sipòte lonè sa a, epi nou sitou kontan pou wè sa vin yon reyalite.” 

